
1. Formato da proba

Formato

 A proba consta de vinte preguntas tipo test.

Puntuación

 Puntuación: 0’50 puntos por cada pregunta correctamente contestada.

Duración

 Este exercicio terá unha duración de 40 minutos.

 Tempo estimado para responder: dous minutos para cada pregunta.

Materiais e instrumentos que se poden empregar durante a proba

 Bolígrafo con tinta negra ou azul.

Advertencias para o alumnado

 Os exames non deben levar ningún tipo de marca nin texto que poidan identificar a persoa
candidata.

 Cada pregunta debe ter unha única resposta marcada. No caso de se confundir ao marcar a
súa resposta, risque a que considere incorrecta e marque claramente a súa opción. No caso de
que algunha cuestión teña máis dunha resposta marcada, será considerada como incorrecta.

2. Exercicio

1. Cal é a serie de palabras correcta?

A Lentella, baralla, ollal.

B Baraxa, xullo, parella.

C Xulio, oxal, lentexa.

2. Cal é a serie de palabras correcta?

A Clavo, villa, vondade.

B Vila, labavo, obella.

C Lavabo, bondade, cravo.

3. Cal é a serie de palabras correcta?

A Donación, descripción, determinacción.

B Perfección, produción, doazón.

C Introducción, inflacdión, atuación.

4. Cal é a serie de palabras correcta?

A Cristovo, chuvasco, covarde.

B Adbervio, cobarde, reverso.

C Berza, vacuna, biruxe.

5 . Cal é a serie de palabras correctamente divididas en sílabas?

A Fiel, ba-lu-ar-te, dú-o.

B Gui-ón, fi-el, cru-el.

C Cruel, ba-luar-te, guión.

6. Cal é a serie de palabras correctamente acentuadas?

A Dixolles, cáles, textil.

B Unico, naríz, fixerón.

C Poñéndose, olimpíadas, lapis.

7. Cal é o significado da palabra t o p o n i m i a ?

A Estudo da orixe e o significado dos nomes de lugar.

B Estudo da orixe e o significado dos nomes de persoa.

C Estudo da orixe e o significado dos nomes de montañas.

8. Un poema de temática subxectiva é aquel que:

A Afonda na análise das inxustizas que padece un país.

B Aborda as causas da pobreza e o subdesenvolvemento.

C Analiza a interioridade e as vivencias persoais do autor.

9. Cal é o enunciado correcto?

A As palabras acabadas en –se, –te e –ite son de xénero feminino, excepto éxtase.

B As árbores froiteiras e os seus froitos son de xénero masculino, excepto figueira.

C As palabras arte, orde, calor, fraude, orixe e lavalouza son de xénero masculino.

10. Cal é a parella de sinónimos correcta?

A Acotío – definitivamente.

B Arestora – frecuentemente.

C Asemade – simultaneamente.

11. Cal é o significado da palabra i r r e v e r s i b l e ?

A Que xa non ten volta atrás.

B Que está na cara oposta á principal.

C Que pode usarse polo dereito ou polo revés.

12. Cal é o significado da palabra p o s t o p e r a t o r i o ?

A Período que precede a unha operación.

B Período que segue a unha operación.

C Período que dura unha operación.

13. O presente de subxuntivo do verbo saber é:

A Saiba, saibas, saiba, saibamos, saibades, saiban.

B Souben, soubeches, soubo, soubemos, soubestes, souberon.

C Sei, sabes, sabe sabemos, sabedes, saben.

14. Cal é a serie de numerais ordinais correcta?

A Duplo, triplo, séptuplo, óctuplo.

B Medio, terzo, onceavo, doceavo.

C Sétimo, oitavo, undécimo, duodécimo.

15. Cal é a serie de preposicións e demostrativos correcta?

A Ese outro, de esa, naquela.

B Nisto, destoutra, daqueloutra.

C Aquelo, en estas, de esa outra.

16. Cal é a oración correcta:

A Sempre te avisan.

B Os demais te chamaron.

C Para darte o regalo.

17. A palabra a l b o r significa:

A Luzada do día.

B Nacer ou empezar o día.

C Composición poética en que se canta a alba.

18. Dicir t e r c e i r a i d a d e en lugar de v e l l e z é:

A Unha metonimia.

B Un eufemismo.

C Un disfemismo.

19. Durante o Rexurdimento, Rosalía de Castro escribiu as obras:

A Aires da miña terra e O divino sainete.

B Cantares galegos e Follas novas.

C Os Eoas e Queixumes dos pinos.

20. A lingua galega é:

A Unha lingua celta, porque procede das linguas prerromanas.

B Unha lingua xermánica, porque procede da lingua dos suevos.

C Unha lingua románica, porque procede do latín.

3. Solución para as preguntas tipo test

Nº A B C

1 X

2 X

3 X

4 X

5 X

6 X

7 X

8 X

9 X

10 X

11 X

12 X

13 X

14 X

15 X

16 X

17 X

18 X

19 X

20 X

Nº de respostas correctas (C)

Puntuación = 0’5 x C


